
UUM ONLINE: Naib Canselor, Prof. Dr. Ahmad Bashawir Abdul Ghani menerima kunjungan
hormat Duta Besar Kuwait Ke Malaysia, H.E Saad Abdullah Saleh A. Al Asousi di Balai
Tamu, pagi tadi.

Dalam pertemuan itu, kedua pihak berbincang bagi menjalinkan kerjasama antara UUM dan
Pejabat Kedutaan Kuwait di Kuala Lumpur dalam pelbagai bidang.

Antara cadangan adalah untuk menganjurkan bersama persidangan, pertukaran staf
akademik, mobiliti pelajar, kerjasama penyelidikan dan pembiayaan biasiswa pelajar.

Malah, Kerajaan Kuwait juga menyatakan kesediaan untuk menawarkan tiga tajaan biasiswa
penuh kepada pelajar Malaysia untuk menyambung pengajian di universiti di Kuwait.

Selain itu, turut dibincangkan tentang lawatan kebudayaan, program kebudayaan anjuran
bersama, menjalinkan hubungan antarabangsa serta membangunkan projek berteraskan
Islam seperti wakaf.

UUM merupakan antara salah sebuah universiti awam di Malaysia yang telah diiktiraf
kerajaan Kuwait selain Universiti Malaya (UM), Universiti Islam Antarabangsa Malaysia
(UIAM), Universiti Malaysia Perlis (UniMAP) dan Universiti Tun Hussein Onn Malaysia
(UTHM).

Kedatangan Duta Besar Kuwait Ke Malaysia di UUM adalah sempena lawatan kerja beliau
ke Perlis mulai 24 hingga 26 Oktober.

